ԱՄՓՈՓԱԹԵՐԹ

«Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատման արտոնությունից օգտվելու համար «ԱՐՏ ԳԼՈԲԱԼ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
2017-11-09, 01/2-1/20465-17
	Ձև 2-ով ներկայացված ցանկում ԵԱՏՄ ԱՏԳ ԱԱ 8443 16 000 0 և 3215 19 000 0 ծածկագրերին դասվող` ներմուծման ենթակա ապրանքների մաքսա​​տուրքի դրույքա​չափը 2012 թվա​կանի հուլիսի 16-ի ԵՏՀ թիվ 54 որոշման համաձայն սահման​ված է 0 տոկոս:

Միաժամանակ, Ձև 2-ով ներկայացված ցանկի 4-րդ տողում ներառված` 8441 10 000 0 ծածկագիրը չի համապատասխանում ԵՏՀ 2012 թվա​կանի հուլիսի 16-ի թիվ 54 որոշմամբ հաստատված ԵԱՏՄ ԱՏԳ ապրանքային անվանացանկին: Բացի այդ, հայտնում ենք նաև, որ եթե վերոնշյալ ցանկի 4-րդ տողում ներառված ապրանքատեսակը, ընդհանրապես, դասվում է ԱՏԳ ԱԱ 8441 խմբին, ապա այդ խմբին դասվող ապրանքների ներմուծման համար ԵՏՀ 2012 թվա​կանի հուլիսի 16-ի թիվ 54 որոշմամբ նույնպես սահմանված է 0 տոկոս:  


	Ընդունվել է։
	Կատարվել են համապատասխան փոփոխություններ։

	2.
	ՀՀ ԿԱ պետական եկամուտների կոմիտե
2017-11-10, 01/3-2/46589-17
	Նշված հայտին կից ներկայացված Ձև N 2-ում ապրանքների ցանկի 3-րդ և 5-րդ տողերում ներկայացված՝ ԱՏԳ ԱԱ 8443 16 000 0 և ԱՏԳ ԱԱ 3215 19 000 0 ծածկագրերին դասվող ապրանքների համար Եվրասիական տնտեսական հանձնաժողովի խորհրդի 16.07.2012 թվականի թիվ 54 որոշմամբ ներմուծման մաքսատուրքի դրույքաչափը սահմանված է 0 տոկոս, ինչի կապակցությամբ առաջարկում ենք Ձև N 2-ի վերոնշյալ տողերում ընդգրկված ապրանքները հանել ներկայացված ցանկից: Ձև N 2-ում ապրանքների ցանկի 4-րդ տողում ընդգրկված ԱՏԳ ԱԱ 8441 10 000 0 ծածկագիր Եվրասիական տնտեսական հանձնաժողովի խորհրդի 16.07.2012 թվականի թիվ 54 որոշմամբ սահմանված չէ, հետևաբար առաջարկում ենք նշված տողում ընդգրկված ապրանքի ծածկագիրը համապատասխանեցնել վերոնշյալ որոշմամբ սահմանված ծածկագրերին։
	Ընդունվել է։
	Կատարվել են համապատասխան փոփոխություններ։

	3.
	ՀՀ միջազգային տնտեսական ինտեգրման և բարեփոխումների նախարարություն
2017-11-14, 01/06.3/3549-17
	Դիտողություններ և առաջարկություններ չկան։

